
ᐱᕙᓪᓕᐊᔪᑦ ᓴᒃᑯᑕᐅᓂᖏᑦ
ᓴᒃᑯᑕᐅᑲᐅᑎᒋᔭᕆᐊᓕᒃ

ᓄᓇᕗᒻᒥ ᒪᓕᒐᓕᕆᔨᒃᑯᑦ ᑎᒥᖓ ᐅᐱᒍᓱᒃᑐᑎᑦ ᑐᓂᓯᕗᑦ 2025-ᒥ ᐅᐱᓐᓇᖅᑐᖅ ᐱᔾᔪᓯᐊᓂᒃ ᐃᓕᓴᕆᔭᐅᔾᔪᑎᓂᒃ ᓵᓚᒃᓴᖅᑐᓄᑦ

ᓄᕖᕝᕙ 2025 – ᓄᓇᕗᑦ ᒪᓕᒐᓕᕆᔨᒃᑯᑦ ᑎᒥᖓ ᖁᕕᐊᓱᒃᑐᒻᒪᕆᐅᕗᑦ ᑐᓴᖅᑎᑦᑎᔭᕆᐊᒃᓴᖅ ᓵᓚᒃᓴᖅᑐᓂᒃ 2025-ᒥ ᐅᐱᓐᓇᖅᑐᖅ ᐱᔾᔪᓯᐊᕐᓂᒃ, ᓇᓪᓕᐅᓐᓂᖅᓯᐅᕈᑎᒋᔭᐅᔪᑦ ᐊᔾᔨᐅᙱᑦᑐᒻᒪᕆᓐᓂᒃ ᐱᕚᓪᓕᖅᓯᒪᔪᓂᒃ ᐊᒻᒪᓗ ᓯᕗᓕᖅᑎᐅᔪᓂᒃ ᒪᒃᑯᑦᑐᑦ ᓄᓇᕗᓕᒫᕐᒥ. ᐅᐱᓐᓇᖅᑐᖅ ᐱᔾᔪᓯᐊᑦ, ᐋᖅᑭᒃᑕᐅᓯᒪᓪᓗᑎᑦ ᐃᖅᑲᐅᒪᒋᓪᓗᒍ ᐃᖅᑲᖅᑐᐃᔨ ᐸᕗᓕ ᕗᕋᐅᓐ ᐃᖅᑲᐅᒪᒋᔭᐅᖏᓐᓇᕐᓂᖓ, ᓇᓗᓇᐃᒃᑯᑕᐅᕗᖅ ᓯᕗᓂᒃᓴᖃᑦᑎᐊᖅᑐᐊᓘᓂᖏᓐᓂᒃ ᑕᒪᒃᑯᐊ ᒪᒃᑯᑦᑐᑦ ᑭᒡᒐᖅᑐᕐᓂᖃᕐᓂᖏᓐᓂᒃ.

ᐊᕐᕌᒍᑕᒫᑦ, ᑕᒪᒃᑯᐊ ᐱᔾᔪᓯᐊᑦ ᐃᓕᓴᖅᓯᓂᖃᓲᑦ ᒪᒃᑯᑦᑐᓂᑦ ᑕᑯᒃᓴᐅᑎᑦᑎᓂᖃᑐᐃᓐᓇᙱᑦᑐᑦ ᐱᓕᕆᑦᑎᐊᖅᑐᒻᒪᕆᐅᓪᓗᑎᑦ ᓯᕗᓕᖅᑎᐅᓂᖏᓐᓂᒃ ᐊᒻᒪᓗ ᑲᒪᒋᔭᖃᐃᓐᓇᕐᓂᖏᓐᓂᒃ ᓄᓇᓕᖏᖕᓄᑦ ᐱᔨᑦᓯᖅᑐᑎᑦ ᑭᓯᐊᓂᓕ ᐱᓕᕆᐊᖃᕈᒥᓇᓕᖅᑎᑦᑎᓂᖃᓲᑦ ᐃᓅᖃᑎᖏᓐᓂᒃ ᒪᑭᓴᕋᐃᑦᑑᓂᖏᖕᓄᑦ ᐊᒻᒪᓗ ᐱᐅᔪᒥᒃ ᐊᓯᔾᔩᓂᖃᕐᓂᖏᓐᓄᑦ. 2025-ᒥ ᐱᔾᔪᓯᐊᖅᑐᑦ ᑕᒪᒃᑯᓂᖓ ᑕᑯᒃᓴᐅᑎᑦᑎᒻᒪᕆᒋᐊᓪᓚᒃᓯᒪᕗᑦ ᐱᒻᒪᕆᒋᔭᐅᔪᓂᒃ, ᑕᑯᒃᓴᐅᑎᑦᑎᓪᓗᑎᑦ ᓯᕗᓕᖅᑎᐅᔪᖃᕈᓐᓇᕐᓂᖅ ᐅᑭᐅᖓ ᖃᖓᒃᑰᖓᓂᖃᕆᐊᖃᕐᓂᖓᓂᒃ, ᐊᒻᒪᓗ ᐃᑲᔪᕐᓂᖃᕐᓂᖏᑦ ᒪᒃᑯᑦᑐᑦ ᐱᕐᔪᐊᕌᓘᖕᒪᑕ ᐱᕈᖅᐸᓪᓕᐊᓂᖏᓐᓂᒃ ᐊᒻᒪᓗ ᓴᙱᓂᖏᓐᓂᒃ ᓄᓇᓕᑦᑕ.

2025−ᒥ ᐅᐱᓐᓇᖅᑐᖅ ᐱᔾᔪᓯᐊᖅᑖᖅᑐᑦ ᐅᑯᐊᖑᕗᑦ: 


ᑲᔭᓛᖅ ᓚᐃᔅᒪᓐ ᕗᕌᑯᓪᕚᓐᒃ − ᐃᒡᓗᓕᒑᕐᔪᒃ
ᑎᓚᓐ ᑲᔪᑕᖅ − ᐃᒡᓗᓕᒃ
ᐊᔪᕆᐅᓪ ᑕᒡᓂᒎ−ᐱᐊᓐᑭᐅ − ᐃᖃᓗᐃᑦ 
ᑲᐃᓕ ᐊᐃᐱᓕ−ᑕᒻᐱ − ᐃᖃᓗᐃᑦ
ᔮᔾᒥᓐ ᐊᕿᐊᕈᖅ − ᐃᖃᓗᐃᑦ
 
ᓇᓪᓕᐊᓐᓂᐅᖅᓯᐅᕈᑎᖃᕐᓂᖅ ᓯᕗᓕᖅᑎᐅᓂᖏᖕᓂᒃ ᐊᒻᒪᓗ ᓄᓇᓕᒻᒧᑦ ᐊᑦᑐᐃᓂᖃᕐᓂᖏᑦ
ᐅᐱᓐᓇᖅᑐᖅ ᐱᔾᔪᓯᐊᑦ ᐃᓕᓴᖅᓯᓂᖃᖅᑐᑦ ᐊᖏᔪᐊᓗᓐᓂᒃ ᐃᑲᔪᕐᓂᖃᖅᓯᒪᓂᖏᑦ ᐃᓄᐃᑦ, ᓯᕗᓕᖅᑎᐅᓂᖏᓐᓂᒃ ᐃᓕᓐᓂᐊᖅᑎᓪᓗᒋᑦ ᐊᒻᒪᓗ ᐱᙳᐊᖅᑎᓪᓗᒋᑦ ᓄᓇᓕᒻᒧᑦ ᐱᔨᑦᓯᓲᖑᓪᓗᑎᓪᓗ ᐊᒻᒪᓗ ᐃᓕᖅᑯᓯᕐᒥᒃ ᐸᐸᑦᓯᓂᖃᓲᖑᓂᖏᓐᓂᒃ. ᑕᒪᒃᑯᐊ ᒪᒃᑯᑦᑐᑦ ᑕᑯᒃᓴᐅᑎᑦᑎᓂᓖᑦ ᓴᐱᓕᔪᐃᑦᑐᒻᒪᕆᐅᓲᖑᓂᖏᓐᓂᒃ, ᐱᖃᑎᓂ ᐃᓕᓐᓂᐊᖅᑎᑦᑎᖃᖃᑦᑕᕐᓂᖏᑎᒍᓪᓘᓐᓃᑦ, ᐸᐸᑦᓯᓪᓗᑎᑦ ᐃᓄᐃᑦ ᐱᖅᑯᓯᖏᓐᓂᒃ, ᐱᙳᐊᕐᓂᕐᒥᒃ ᐊᔪᙱᑦᑐᕐᔪᐊᒻᒪᕆᐅᓂᖏᓐᓂᒃ, ᐅᕝᕙᓘᓐᓃᑦ ᓯᕗᒃᑲᖅᑕᖅᑐᑎᑦ ᓄᓇᓕᓐᓂ ᐱᓕᕆᐊᖑᔪᓂᑦ. ᐅᓂᒃᑳᖏᑦ ᓄᖅᑲᔪᐃᑦᑑᓂᖏᓐᓂᒃ ᐊᒻᒪᓗ ᐱᕚᓪᓕᖅᓯᒪᔭᖏᓐᓂᒃ ᑕᒪᐃᓐᓄᓕᒫᑦᓯᐊᖅ ᐃᔾᔪᐊᖅᑕᐅᔪᒥᓇᖅᐸᑦᑐᑦ.

“ᑕᒪᒃᑯᐊ ᒪᒃᑯᑦᑐᑯᓗᐃᑦ ᓯᕗᓕᖅᑏᑦ ᑕᑯᒃᓴᐅᑎᑦᑎᓂᖃᖅᑐᑦ ᐅᕙᑦᑎᓐᓄᑦ ᓴᙱᓂᖓᓂᒃ ᓴᐱᓕᔪᐃᑦᑑᓂᕐᒥᒃ ᐱᓕᕆᓂᖏᓐᓂ ᐊᒻᒪᓗ ᓄᓇᖅᑲᑎᒋᔭᐅᑦᓯᐊᕐᓂᕐᒥᒃ,” ᐅᖃᖅᑐᓂ ᓯᐊᕋ ᐊᕐᓇ’ᓈᖅ, ᐃᒃᓯᕙᐅᑕᖓ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑎᒥᖓ. “ᐃᑲᔪᕐᓂᖃᖅᓯᒪᓂᖏᑦ ᑐᑦᑕᕐᕕᐅᑦᓯᐊᖅᑐᑦ ᓂᕆᐅᓐᓂᖃᐃᓐᓇᕐᓂᐊᕐᓂᕐᒥᒃ ᐊᒻᒪᓗ ᓇᓗᓇᐃᒃᑯᑕᕆᔭᐅᓪᓗᑎᑦ ᓴᙱᔫᓂᕈᓐᓇᕐᓂᖓᓂᒃ ᐃᑲᔪᖅᑐᐃᖃᑎᒌᓐᓂᖃᕋᐃᒐᑦᑕ. ᐅᐱᒍᓱᑦᓯᐊᖅᑐᖓ ᓇᓪᓕᐅᓐᓂᖅᓯᐅᕈᑎᒋᕙᕗᑦ ᐱᕚᓪᓕᖅᓯᒪᓂᑦᑎᐊᕚᓗᖏᑦ.”





ᐱᓕᕆᐊᖃᕈᒥᓇᓕᕐᓂᖅ ᐊᑐᖅᑕᐅᖁᔭᐅᖃᑦᑕᖅᓯᒪᓂᖓ ᐃᖅᑲᐅᒪᒋᔭᐅᓪᓗᓂ
ᐅᐱᓐᓇᖅᑐᖅ ᐱᔾᔪᓯᐊᑦ, ᑐᑭᓕᒃ ‘ᐱᒃᑯᒋᔭᖃᕐᓂᖅ ᓇᓪᓕᐅᓐᓂᖅᓯᐅᕈᑎᖃᕐᓂᕐᓗ’ ᐃᓄᒃᑎᑐᑦ, ᐋᖅᑭᒃᑕᐅᓚᐅᖅᑐᑦ ᐃᖅᑲᐅᒪᒋᔭᐅᔪᒪᓪᓗᓂ ᑕᐅᑐᙳᐊᒐᖃᖅᓯᒪᓂᖓ ᐃᖅᑲᖅᑐᐃᔨ ᐸᕗᓕ ᕗᕋᐅᓐ, ᐅᑉᐱᕈᓱᒃᑐᒻᒪᕆᐅᓚᐅᖅᑐᖅ ᓄᓇᕗᑦ ᒪᒃᑯᑦᑐᖏᑦ ᐱᓕᕆᔪᓐᓇᑦᓯᐊᖅᑐᐊᓘᒍᓐᓇᕐᓂᖏᓐᓂᒃ. ᑕᒫᓂ ᐊᕐᕋᒍᒥ ᐱᔾᔪᓯᐊᖅᑐᑦ ᑲᔪᓯᓂᖃᖅᑎᑦᑎᔪᑦ ᐃᖅᑲᐅᒪᔭᐅᓂᖓᓂᒃ ᐱᔨᑦᓯᖅᑎᐊᖅᑐᒻᒪᕆᐅᖃᑦᑕᕐᓂᖏᖕᓄᑦ, ᓯᕗᓕᖅᑎᐅᓂᖏᖕᓄᑦ, ᐊᒻᒪᓗ ᓄᓇᖅᑲᑎᒋᔭᐅᑦᓯᐊᖃᑦᑕᕐᓂᖏᖕᓄᑦ ᐃᖅᑲᖅᑐᐃᔨ ᐳᕋᐅᓐ ᑕᒪᒃᑯᓂᖓ ᓯᕗᒃᑲᖅᑕᖅᑎᐅᕙᓚᐅᖅᓯᒪᓪᓗᓂ.

ᐊᑐᓂ ᓵᓚᒃᓴᖅᑐᑦ ᓇᓗᓇᐃᒃᑯᑕᖅᑖᕐᓂᐊᖅᑐᑦ ᐊᒻᒪᓗ ᐊᐃᑦᑐᖅᑕᐅᓗᑎᑦ ᐃᓕᓴᕆᔭᐅᓂᖏᖕᓄᑦ ᐱᕚᓪᓕᕐᓂᑯᒥᓂᖏᑕ. 
ᓄᓇᕗᒻᒥ ᒪᓕᒐᓕᕆᓂᕐᒧᑦ ᑎᒥᖓ ᖁᕕᐊᓲᑎᖃᕐᓂᕋᐃᑦᓯᐊᖅᑐᑦ ᓵᓚᒃᓴᖅᑐᓄᑦ ᐊᒻᒪᓗ ᖁᔭᓕᒻᒪᕆᑦᑐᑎᑦ ᐃᓚᒥᓄᑦ, ᐃᓕᓴᐃᔨᒥᓄᑦ, ᐊᒻᒪᓗ ᓄᓇᓕᒻᒥᐅᑕᕐᓄᑦ ᐃᑲᔪᖅᑐᐃᕙᑦᑐᑦ ᑕᒪᒃᑯᓂᖓ ᑲᒪᓇᒻᒪᕆᒃᑐᓂᑦ ᒪᒃᑯᑦᑐᓂᒃ ᓯᕗᓕᖅᑎᓂᑦ. ᑎᒥᐅᔪᖅ ᖁᔭᓐᓇᒦᕐᒥᔪᖅ ᑕᐃᒃᑯᓄᖓ ᐃᓚᐅᖃᑕᐅᔪᐃᓐᓇᓚᐅᖅᑐᓄᑦ ᓂᕈᐊᕋᒃᓴᓕᐅᕐᓂᖓᑎᒎᖅᑎᓪᓗᒋᑦ, ᐃᑲᔪᖅᑐᑎᑦ ᐱᒻᒪᕆᐊᓗᓐᓂᒃ ᐃᑲᔪᖅᓯᒪᓂᒪᖏᑦ ᓄᓇᕗᒻᒥᐅᑦ ᒪᒃᑯᑦᑐᖏᑦ ᓴᖅᑭᔮᕐᔫᒥᓕᖅᑎᑦᑎᓂᖃᓲᑦ.

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᐱᓐᓇᖅᑐᖅ ᐱᔾᔪᓯᐊᕆᔭᐅᓲᕐᓂᒃ ᐊᒻᒪᓗ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑎᒥᖓᓂᒃ, ᑕᑯᓂᐊᕐᓗᒍ ᐃᑭᐊᖅᑭᕕᒃ ᐅᕗᖓ www.nunavutlawfoundation.ca ᐅᕝᕙᓘᓐᓃᑦ ᖃᐅᔨᒃᑲᕐᓗᒍ ᓵᓇ ᐋᓗᓘ ᐅᕗᖓ ᑎᑎᕋᕐᕕᒋᓗᒍ administrator@nulf.ca.

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑎᒥᖓᑕ ᒥᒃᓵᓄᑦ:
ᓄᓇᕗᒻᒥ ᒪᓕᒐᓕᕆᓂᕐᒧᑦ ᑎᒥᖓ ᖃᑭᒍᑎᒃᓴᓕᐅᙱᑦᑑᕗᖅ ᑲᑐᔾᔨᖃᑎᒌᖑᓪᓗᓂ ᑮᓇᐅᔭᖃᖅᑎᑕᐅᓲᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᑭᒡᒐᖅᑐᐃᓲᑦ ᑕᒪᐃᓐᓂ ᒪᓕᒐᓕᕆᔨᓂᒃ ᒪᓕᒐᕐᓂᐊᖅᑎᐅᔪᑦ ᓄᓇᕗᒻᒥ. ᐱᓇᓱᐊᒐᓖᑦ ᐃᑲᔪᖅᑐᐃᓗᑎᑦ ᐊᒻᒪᓗ ᖃᐅᔨᒪᔭᐅᓕᒃᑲᓐᓂᖅᑎᑦᑎᓇᓱᐊᓲᑦ ᐱᖁᔭᕐᓂᒃ ᒪᓕᒐᕐᓂᒃ ᐊᒻᒪᓗ ᐃᖅᑲᖅᑐᐃᓂᓕᕆᓂᖅ ᐊᐅᓚᓂᖓᒎᖅᑎᑦᓯᑦᑎᐊᕐᓂᕐᒥᒃ ᓄᓇᕗᒻᒥ.

ᖃᐅᔨᒃᑲᕐᓗᒍ:
ᓵᓚ ᐋᓗᓘ, ᐊᐅᓚᑦᓯᔨ 

